
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республикаса Правительстволöн öткымын шуöмö вежсьöмъяс пыртöм йылысь
Коми Республикаса Правительство шуис:

Пыртны Коми Республикаса Правительстволöн шуöмъясö вежсьöмъяс содтöдын индöм лыддöг серти.

2. Тайö шуöмыс вынсялö сійöс официальнöя йöзöдан лунсянь.

Коми Республикаса Юралысьöс
Медводдза вежысь                                                                             П.Орда

Сыктывкар

2008 вося июль 31 лун

208 №

Коми Республикаса Правительстволöн

2008 во июль 31 лунся 208 №-а шуöм дорö
СОДТÖД

Коми Республикаса Правительстволöн 

шуöмъясö пыртöм вежсьöмъяс 

ЛЫДДЬÖГ

1. "Ылі Войвыв районъясысь мунысь гражданалы, кодъяс прöстмисны уджалысь лыд либö штат чинтöм вöсна Коми Республикаын из шом промышленносьт организацияясысь, кöні 2007 воын панöма вештысьны вермытöмлун (банкротство) йылысь делö, оланін ньöбöм вылö социальнöй мынтöм сетан пöрадок йылысь" Коми Республикаса Правительстволöн 2007 во август 2 лунся 180 №-а шуöмын:

2 пунктö содтыны татшöм абзац:

"Урчитны 2008 волöн II во джын вылö öтувъя олан плöщадьлöн 1 квадратнöй метрлысь шöр рыночнöй  донсö, мый артавсьö Ылі Войвыв районъясысь мунöм вылö социальнöй мынтöм ыдждасö арталöм могысь, мый сетсьö гражданалы тайö шуöм серти 2008 во вылö Коми Республикаса республиканскöй бюджет тшöт весьтö, – 28650 шайт.".
2. "Оланін стрöитöм либö ньöбöм вылö социальнöй мынтöмъяс йылысь" Коми Республикаса Оланпас збыльмöдöм кузя мераяс йылысь" Коми Республикаса Правительстволöн 2007 во февраль 20 лунся 32 №-а шуöмын:

1) 4 пунктö содтыны татшöм абзац:
"Урчитны 2008 волöн III да IV кварталъяс вылö öтувъя олан плöщадьлöн öти квадратнöй метрлысь шöр рыночнöй  донсö, мый артавсьö оланін ньöбöм вылö социальнöй мынтöм ыдждасö арталöм могысь, мый сетсьö "Оланін стрöитöм либö ньöбöм вылö социальнöй мынтöмъяс йылысь" Коми Республикаса Оланпаслöн 11 статьяын индöм гражданалы, – 28650 шайт.";
2) Оланін стрöитöм либö ньöбöм вылö торъя категория гражданалы социальнöй мынтöмъяс сетан пöрадокын, мый вынсьöдöма шуöмöн (1 №-а содтöд), (водзö – Пöрадок):
а) 9 пунктын:
4 подпунктлöн "д" да "е" подпунктъяс гижны тадзи:

"д) семьялöн состав йылысь оланін места серти пасйöм да олан жыр йылысь справка копия, а сідзжö олан жыр вылö быд патераысь карточка копия – олан жыр вылö, кодöс гражданин сдайтіс Ылі Войвыв районъясысь да накöд öткодялöм местаясысь выльлаö овмöдчöмкöд йитöдын оланін ньöбöм вылö субсидия (социальнöй мынтöм) босьтöм вылö гражданинöн шыöдчöмсö сеттöдз (олан жырсö кадысь водз сдайтігöн); 
е) меставывса асвеськöдлан органсянь справка сы йылысь, мый гражданин Ылі Войвыв районъясысь да накöд öткодялöм местаясысь выльлаö овмöдчöмкöд йитöдын олан жырсö сдайтіс оланін ньöбöм вылö субсидия (социальнöй мынтöм) босьтöм вылö гражданинöн шыöдчöмсö сеттöдз (олан жырсö кадысь водз сдайтігöн).".
б) 12 (1) пунктлöн 2 подпунктса мöд абзац гижны тадзи:

"Татшöм условиеясыс оз инмыны сэтшöм гражданалы, кодъяс кырымалісны Саратов да Калуга каръясын пайöн олан жыр стрöитöм вылö сёрнитчöмъяс, кодъяслöн тайö Пöрадок серти пыр олöм вылö олан жырйыс абу, да (либö) Ылі Войвыв районъясысь да накöд öткодялöм местаясысь выльлаö овмöдчöмкöд йитöдын меставывса асвеськöдлан органъяслы олан жыръяссö сдайтöны олан жыр ньöбöм вылö субсидия (социальнöй мынтöм) босьтöм вылö шыöдчöм сеттöдз (водзö – олан жыръяс кадысь водз сдайтöм).";   
в) 23 пунктын "субсидияяс" кыв вежны "социальнöй мынтöмъяс" кывъясöн;

г) Пöрадок дорö 1 содтöдын "Миянöс субсидияяс сетан условиеясöн да пöрадокöн тöдмöдöма" кывъяс вежны "Миянöс социальнöй мынтöмъяс сетан условиеясöн да пöрадокöн тöдмöдöма" кывъясöн.
д) Пöрадок дорö 3 содтöдын:

шыöдчöм дорö документъяс лыддьöгын:

11 подпункт гижны тадзи:

"11) семьялöн состав йылысь оланін места серти пасйöм да олан жыр йылысь справка копия, а сідзжö олан жыр вылö быд патераысь карточка копия – олан жыр вылö, кодöс гражданин сдайтіс Ылі Войвыв районъясысь да накöд öткодялöм местаясысь выльлаö овмöдчöмкöд йитöдын оланін ньöбöм вылö субсидия (социальнöй мынтöм) босьтöм вылö гражданинöн шыöдчöмсö сеттöдз (олан жырсö кадысь водз сдайтігöн).";

12 подпункт киритны;

е) Пöрадок дорö 4 содтöдын:

оланін стрöитöм либö ньöбöм вылö социальнöй мынтöм сетан норматив тöдмалöм вылö медводдза таблицалöн графалысь нимсö гижны тадзи:
"Квартал вылö, кор примитсьö оланін стрöитöм либö ньöбöм вылö гражданинлы социальнöй мынтöм сетöм йылысь решениеыс, Коми Республикаын вынсьöдöм öти мортлы гарантируйтöм шöркодь сьöм чöжöс дорö Коми Республикаын индöм пöрадок серти öти пырысь вылö тöлысся чöжöс".

Исакова  3 810 пас 

